
				এই পাতাটির মুদ্রণ সংশোধন করা প্রয়োজন। 
Σ δΝ9 qee-fabs
ছাড়িত না । সকালে আউট-ডোরেও তিনি রোগী দেখিতে যাইতেন। তিনি একমাস খানেক মিডুইফারি ওয়ার্ডে গুডিভ স্কলারের বদলে কাজ
করিয়াছিলেন ।
কলিকাতা মেডিক্যাল কলেজে ('asual Student-রাপে তিনি ৩, ৪ বৎসর পড়িয়াছিলেন। সুতরাং চিকিৎসাবিদ্যায় তাহার মোটামুটী জ্ঞান হইয়াছিল। হয় তা আর ২১ বৎসর এখানে পড়িয়া তিনি একখানি সাটিফিকেট সংগ্ৰহ করিতেন ও মফঃস্বলের কোনও স্থানে গিয়া ডাক্তারী তেন। কিন্তু বিধাতার ইচ্ছা তাহা নহে ।
दिव्लांड-यांद्ध
যিনি উত্তরকালে কলিকাতার অন্যতম শ্রেষ্ঠ ডাক্তার হইবেন তাহার তদুপযোগী শিক্ষার ব্যবস্থা তিনি অলক্ষ্যে থাকিয়া
করিলেন ।
১৮৮২ সালের জুলাই মাসে ছুটীর সময়ে দ্বারকানাথ ঢাকায় মধ্যম অগ্রজ প্ৰসন্নকুমারের বাসায় গিয়াছিলেন । বন্ধুঠাকুরাণী একদিন কথায় কথায় বলিলেন, এখন আপনি বিলাতে গেলে ভাল হয় ; এই কথাটা দ্বারকানাথের নিকট স্বপ্নের মত লাগিল। ইহা তিনি কখনও মনে করেন। নাই বা ভাবেনও নাই । তঁাতার মনে মনে কেবল এই কথার আন্দোলন হইতে লাগিল যে, ঈশ্বর কি এমন দিন দিবেন যে, বিলাত যাওয়া হইবে। বিলাত যাওয়া সেই সময়ে এক বৃহৎ ব্যাপার ছিল ; আজকালকার মত নয় যে, প্ৰায় প্ৰত্যেক বাড়ীর ছেলেরা প্ৰথম হইতেই বিলাত যাইবার প্ৰস্তাব করে। যাহা হউক, বিলাত যাইয়া ডাক্তারী পড়ার কথায় মন বড় চঞ্চল হইল। কি যে হইবে ইহা ভাবিয়া তিনি কুল-কিনারা পাইতেন না । দ্বারকানাথ দেখিতেন, দাদা যাহা বেতন পান তাহা হইতে র্তাহার বিলাতে থাকিবার খরচপত্র দেওয়া কঠিন। কিন্তু বধুঠাকুরাণী ও দাদা পরামর্শ করিয়া ঠিক করিলেন যে, যদিও তঁহাদের ঢাকার অভাবে বিশেষ কষ্ট হইবে কিন্তু ভবিষ্যতে দ্বারকানাথের তা ভাল হইবে । অতএব তাহারা

